
Xukuumadda Jamhuuriyadda Federaalka Soomaaliya iyo Xukuumadda Jamhuuriyadda 
Hindiya, oo hadda kadib loo yeerayo Qaramada heshiiska galay; 

Iyagoo daneynaya in ay fududeeyaan in dadka xukumani dhaqan-celinta bulsho ku 
qaataan dalalka ay u dhasheen;  

Iyagoo tixgelinaya in himiladaas la hirgeliyo si loo siiyo muwaadiniinta shisheeye, kuwaas 
oo lagu helay laguna xukumay sabab la xiriirta gelitaankooda fal-dembiyeed, fursada in ay 
muddada xabsiyadooda ku dhex qaataan bulshadooda;  

Waxay ku heshiiyeen sida soo socota: 

Qodobka 1-aad:  
Qeexitaano 

Si waafaqsan ujeeddooyinka Heshiiskan: 

a) “xukun” waxaa loola jeedaa go’aan ama amar maxkamad meel-marsiisa xukumid; 
b)  “Qaranka qaabilaya” waxaa loola jeedaa Qaranka qofka xukuman loo gudbinayo 

ama loo gudbiyey si uu muddada xukunkiisa ama muddada u harsan uu ugu qaato 
halkaas; 

c) “xukumid” waxaa loola jeedaa ciqaab kasta ama muddo xoriyad-ka-qaadid oo ay 
amartay maxkamada oo ah muddo go’an ama xabsi daa’im si waafaqsan xadka 
awoodeeeda ku aadan fal-dembiyeedka; 

d) “qof xukuman” waxaa loola jeedaa qof ku jira xukunaansho xabsi si waafaqsan 
go’aan ay gaartay maxkamad fal-dembiyeed oo ay ku jiraan maxkamadaha lagu 
abuuray sida sharciga ah ee markaas dhaqan-galka ka ah Qaramada heshiiska galay; 

e) “Qaranka gudbinaya” waxaa loola jeedaa Qaranka xukunku uga dhacay qofka la 
gudbinayo ama la gudbiyey; 

Qodobka 2-aad:  
Mabaadi’da Guud 

1. Qof lagu xukumay xuduudda mid kamid ah Qaramada Heshiiska galay waxaa loo 
gudbin karaa xuduudda kale ee Qaranka Heshiiska galay si waafaqsan qodobada 
Heshiiskan si uu ugu qaato xukunka lagu riday isaga.  Isla halkaas, wuxuu u 
sheegan karaa Qaranka wax gudbinaya ama Qaranka wax qaabilaya rabitaankiisa ku 
aaddan in la gudbiyo si waafaqsan Heshiiskan. 

2. Gudbinta waxaa codsan kara qof kasta oo xukuman oo ah muwaadin u dhashay 
mid kamid ah Qaramada Heshiiska galay ama qof kasta oo mudan in uu wakiil ka 
noqdo si waafaqsan sharciga Qaranka Heshiiska galay isagoo u gudbisanaya codsi 
Qaranka Heshiiska galay iyadoo la raacayo qaabka u degsan Xukuumadda 
Qarankaas Heshiiska galay. 

Qodobka 3-aad:  
Hay’adaha Dhexe 

1. Hay’adaha u xilsaaran hirgelinta Heshiiskan ee ay wada galeen Qaramada Heshiiska 
waxay yihiin: 

- Dhinaca Jamhuuriyadda Hindiya: Wasiirka Arrimaha Gudaha, 
- Dhinaca Jamhuuriyada Federaalka Soomaaliya: Wasiirka Cadaaladda. 

 
2. Haddii ay dhacdo in Qaramada Heshiiska midkood bedelo hay’adihiisa awoodeed, 

wuxuu ku wargelinayaa Qaranka kale sidaas iyadoo loo marayo maadooyinka 
diblomaasiyadeed. 

Qodobka 4-aad:  
Shuruudaha Gudbinta 

1. Qofka xukuman ee lagu gudbinayo si waafaqsan Heshiiskan waxaa laga rabaa 
shuruudaha soo socda: 

a. in qofku ahaado muwaadin u dhashay Qaranka qaabilaya; 
b. in aan ciqaab dil ah lagu ridin qofka xukuman; 
c. in xukunku yahay kama-dambays; 
d. in aysan jirin dacwado fal-dambiyeed oo u yaal qofka xukuman Qaranka 

gudbinaya taas oo joogitaankiisa loo baahan yahay; 
e. in aan qofka xukuman lagu helin fal-dembiyeed la xiriira sharciga ciidamada; 
f. waqtiga helitaanka codsiga gudbinta, qofka xukuman waa in xarigiisa ay ka 

harsan tahay ugu yaraan lix bilood ama uu xukunkiisu yahay xabi daa’im; 
g. in falalka ama ka-baaqsiyada ee qofkaas looga xukumay Qaranka gudbinaya 

ay yihiin kuwa ciqaab lagu mutaysanayo fal-dembi ahaan Qaranka qaabilaya, 
ama noqonaya fal-dembiyeed haddii lagu galo xuduudiisa; 

h. gudbinta gacan-ku-haynta qofka xukuman ee Qaranka qaabilaya waa in 
aysan noqon mid dhaawacaysa madax-bannaanida, amniga ama dan kasta oo 
kale oo muhiim u ah Qaranka gudbinaya; 

i. oggolaansha gudbinta waxaa bixinaya qofka xukuman ama, haddii marka la 
eego da’diisa, xaaladiisa jireed ama maxkaxeed uu Qaramada Heshiiska 
midkood u tixgeliyo lama-huraan, in qof kasta oo kale mudan yahay in uu u 
dhaqmo wakiilkiisa si waafaqsan sharciga Qaranka Heshiiska galay; iyo 

j. in Qaranka gudbinaya iyo kan qaabilaya ay isla oggol yihiin gudbinta. 
2. Haddii ay jiraan arrimo gaar ahaaneed, Qaranka gudbinaya iyo kan qaabilaya waxay 

oggolaan karaan gudbin xitaa haddii muddo xukunka ee u harsan qofka xuman ay 
ka yar tahay lix bilood. 

Qodobka 5-aad:  
Waajibka isu-gudbinta macluumaadka 

1. Haddii qofka xukuman uu u muujiyey daneyn Qaranka gudbinaya in lagu gudbiyo 
sida uu qabo Heshiiskani, Qaranka gudbinaya wuxuu u dirayaa macluumaadka iyo 
dokumentiyada soo socda Qaranka qaabilaya haddii aysan Qaranka qaabilaya iyo 
kan gudbinaya hore go’aan uga gaarin in aysan oggolayn gudbinta: 

a. magaca iyo jinsiyadda, taariikhda iyo goobta dhalashada ee qofka xukuman 
iyo cinwaankiisa, haddii ay jiraa, Qaranka qaabilaya oo uu wehliyo nuqul 
baasaboorkiisa ah ama wax kastoo kale oo ah dokumentiyo aqoonsi ee 
shakhsiyeed, iyo muunado-fareed qofka xukuman, intii suurta-gal ah; 

b. hadal-qoraal ku aaddan xaqiiqooyinka uu xukunku ku saleysnaa; 
c. dabeecada, waqtiga iyo taariikhda bilowga xukunka; 
d. nuqul tasdiiqsan ee xukunka iyo nuqul ku saabsan qodobada sharciga ee 

xukunka looga gaaray qofka xukuman; 
e. warbixinada caafimaad, bulsho iyo wixii kale la xiriira tixraaca iyo dabeecada 

qofka xukuman, haddii ay la xiriirto natiijada codsigiisa ama go’aaminta 
xaalada xanibaadiisa; 

f. wixii kale oo macluumaad ah ee Qaranka qaabilaya uu caddeeyo in loo 
baahan yahay, si uu awood ugu helo in uu tixgeliyo suurta-galnimada 
gudbinta iyo in uu awood u helo in uu ku wargeliyo qofka xukuman raad-
reebyada dhammeystiran ee gudbintiisa sida uu qabo sharcigiisu; 

g. codsiga qofka xukuman in la gudbiyo ama qof mudan in uu isaga wakiil ka 
noqdo si waafaqsan sharciga Qaranka gudbinaya; 

h. hadal-qoraal muujinaya muddada xukunka ee uu hore u dhammeystay, oo ay 
wehliyaan macluumaadka dhegaysiga dacwadiisa ka hor xariga, muddo-
dhimid, ama saameyn kasta oo la xiriirta meel-marsiinta xukunka; iyo 

i. hadal-qoraal ka socda Qaranka gudbinaya oo oggolaanaya gudbinta qofka 
xukuman; 
 

2. Si waafaqsan ujeeddooyinka awoodidda go’aan in la sameeyo codsi ku aaddan 
Heshiiskan, Qaranka qaabilaya wuxuu u dirayaa macluumaadka iyo dokumentiyada 
soo socda Qaranka gudbinaya haddii aysan Qaranka qaabilaya ama kan gudbinaya 
hore u go’aansan in aysan oggolaan doonin gudbinta: 

a. hadal-qoraal ama dokumenti muujinaya in qofka xukuman uu yahay 
muwaadin u dhashay Qaranka qaabilaya; 

b. nuqul la xiriira sharciga Qaranka qaabilaya oo tilmaamaya in falalka ama ka-
baaqsiyaha ee ku aaddan xukunka lagu riday Qaranka gudbinaya uu yahay 
mid looga aqoonsan yahay fal-dembiyeed sida uu qabo sharciga Qaranka 
qaabilaya, ama uu noqonayo fal-dembiyeed haddii lagu galo xuduudiisa; 

c. hadal-qoraal saameynta sharci ama xeer-nidaamiye kasta oo la xiriira waqtiga 
iyo meel-marinta xukunta ee Qaranka qaabilaya kadib gudbinta qofka 
xukuman oo ay ku jiraan, haddii ay haboon tahay, hadal-qoraal ku aaddan 
waxyeelada faqradda 2aad ee Qodobka 9aad ee Heshiiskan gudbintiisa; 

d. rabitaanka Qaranka wax qaabilaya in uu oggolaado gudbinta qofka xukuman 
iyo qabashada in uu maamulo qeybta harsan ee xukunka ee qofka xukuman; 
iyo 

e. wixii kale oo macluumaad ah ama dokumenti ee Qaranka wax gudbinaya uu 
u arko lama-huraan. 

Qodobka 6-aad:  
Codsiyo iyo jawaab-celino 

1. Codsiyada gudbinta waxaa lagu sameynayaa qoraal dokumenti qeexan, haddii uu 
jiro, iyadoo lagu hagaajinayo Hay’adda Dhexe ee Qaranka wax gudbinaya oo la sii 
marsiinayo marinada diblomaasiyadeed Hay’adda Dhexe ee Qaranka qaabilaya.  
Jawaab-celinada waxaa lagula xiriirayaa marino sidaas oo kale ah. 
 

2. Qaranka qaabilaya wuxuu si dhaqso ah ugu wargelinayaa Qaranka gudbinaya 
go’aankiisa ku aaddan in uu oggol yahay ama uusan oggolayn gudbinta laga 
codsaday. 

Qodobka 7-aad:  
Oggolaanshaha iyo xaqiijintiisa 

1. Qaranka gudbinaya wuxuu xaqiijinayaa in qofka looga baahanyahay in uu bixiyo 
oggolaansho gudbinta si waafaqsan faqradda 1(i) ee Qodobka 4aad ee Heshiiskan, 
uu ku sameeyey si iskiis ah iyo aqoon buuxda oo ku aaddan raad-reebyada qaanuun 
ee ka dhalan kara halkaas.  Habraaca bixinta oggolaanshahaas waxaa lagu dhaqayaa 
sharciga Qaranka gudbinaya. 
 

2. Qaranka gudbinaya wuxuu siin karaa fursad Qaranka qaabilaya in uu xaqiijiyo in 
oggolaanshaha lagu bixiyey si waafaqsan shuruudaha ku xusan faqradda 1aad ee isla 
Qodobkan. 

Qodobka 8-aad:  
Saameynta gudbinta ee Qaranka qaabilaya 

1. Hay’adaha awoodda leh ee Qaranka qaabilaya waxay sii wadayaan meel-marsiinta 
xukunka iyadoo la marayo maxkamad ama amar-maamuleed, sida loogu baahan 
karo ee sharcigiisa dalka, si waafaqsan shuruudaha ku xusan Qodobka 9aad ee 
Heshiiskan. 
 

2. Si waafaqsan xeerarka Qodobka 11aad ee Heshiiskan, meel-marsiinta xukunka 
waxaa lagu dhaqayaa sharciga Qaranka qaabilaya iyo in Qarankaas oo keliya uu 
awoodi karo in uu qaado dhammaan go’aanada ku haboon. 

 
Qodobka 9-aad:  

Sii-wadid meel-marsiin xukun 
1. Qaranka qaabilaya waxaa ku waajib ah dabeecada qaanuun iyo muddada xukunka 

sida uu go’aamiyey Qaranka gudbinaya. 
 

2. Haddii xukunku yahay mid dabeecadiisa ama muddadiisa, ama labadaba, aan la 
saan-qaadi karin sharciga Qaranka qaabilaya, in Qaranka uu, si wehlisa 
oggolaanshihii hore ee Qaranka gudbinaya, oo ku saleysan maxkamad ama amar-
maamuleed, u bedelo xukunka xukun ku tilmaaman isaga sharcigiisa ee fal-
dembiyeed la mid ah. Si ku aaddan dabeecadiisa iyo muddada, xukunka la 
qabatimay waxay, intii suurta-gal ah, waafaqayaa kan lagula ridan xukunka Qaranka 

gudbinaya. Wuxuu, si kastaba, uusan uga darayn, ha ahaato dabeecadiisa ama 
muddada, xukunka uu ku riday Qaranka gudbinaya.  

 
Qodobka 10-aad:  

Saameynta dhammeystirka xukun ee Qaranka gudbinaya 
Marka Qaranka qaabilaya uu wargelinayo Qaranka gudbinaya sida ku xusan faqradda 1(a) 
ee Qodobka 13aad ee Heshiiskan in xukunka la dhammeystiray, wargelintaas waxay ku 
yeelanaysaa saameyn gudashada xukunka ee Qaranka gudbinaya. 

Qodobka 11-aad:  
Dib-u-eegista Xukunka iyo cafis, dembi-dhaaf iyo xisaabin 

1. Qaranka gudbinaya keligiis ayaa go’aaminaya codsi kasta oo la xiriira dib-u-eegista 
xukunka. 
 

2. Mid kasta oo kamid ah Qaramada heshiiska galay ayaa bixin kara cafis, dembi-
dhaaf ama xisaabin xukunka si waafaqsan dastuurkiisa ama shuruucdiisa kale. 

 
Qodobka 12-aad:  

Dhammaadka meel-marsiinta xukunka 
1. Qaranka gudbinaya wuxuu dhaqso u wargelinayaa Qaranka qaabilaya wax kasta oo 

go’aano ah oo lagu gaaray xuduudiisa ee la xiriirta dhammeynta meel-marinta 
xukunka ama qeyb kamid ah. 
 

2. Qaranka qaabilaya wuxuu dhammeynayaa meel-marinta xukunka ama qeyb kamid 
ah sida ugu dhaqsaha badan ee uu ku wargeliyey Qaranka gudbinaya ee wax kasta 
oo go’aan ama tallaabo ah oo laga dhaxlay xukunka ay joogsatay meel-marsiintiisu. 

 
Qodobka 13-aad:  

Macluumaadka meel-marinta xukunka 
1. Qaranka qaabilaya wuxuu ku wargelinayaa Qaranka gudbinaya: 

a. goorta meel-marinta xukunka la dhammeystiray; ama 
b. haddii qofka la xukumay uu ka baxsaday xabsiga ka hor inta meel-marinta 

xukunka aan la dhammeystirin.  Arrimahaas oo kale Qaranka qaabilaya 
wuxuu qaadayaa tallaabooyin uu ku xaqiijinayo xarigiisa si ku aaddan 
ujeeddooyinka gudashada muddada uga harsan xukunkiisa iyo in la yareeyo 
in lagu helo gelidda fal-dembiyeed sharci la xiriira ee Qarana qaabilaya. 
 

2. Qaranka qaabilaya wuxuu u gudbinayaa warbixin gaar ahaaneed oo khuseysa meel-
marinta xukunka, haddii uu sidaas weydiisto Qaranka gudbinaya. 

Qodobka 14-aad:  
Hakasho 

1. Haddii Qaramada Heshiiska midkood la galo qorsheyaal ku aaddan gudbinta dadka 
xukuman Qaran kasta oo saddexaad, Qaranka kale ee Heshiiska wuxuu 
sameynayaa iskaashi in uu fududeeyo hakashada ay ku dhexmarayaan xuduudiisa 
dadka xukuman oo lagu gudbinayo si waafaqsan qorsheyaashaas, marka laga reebo 
in uu diido in uu bixiyo hakashada: 

a. haddii qofka xukuman uu yahay ruux kamid muwaadiniintiisa; iyo 
b. haddii codsigu waxyeelaynayo madax-bannaanidda, nabadgelyada, 

deganaanshaha dadweynaha ama dan kale oo muhiim u ah Qaranka 
Heshiiska ku jira. 

 
2. Qaranka Heshiiska ku jira ee ku-talo-jira in uu fuliyo gudbinta waa in uu hore ugu 

wargeliyaa Qaranka kale ee Heshiiska gudbintaas. 
 

Qodobka 15-aad:  
Kharashyo 

Kharashyo kasta oo lagu galay hirgelinta Heshiiskan waxay saraan tahay Qaranka 
qaabilaya, marka laga reebo dhammaan kharashyada lagu galay xuduuda Qaranka 
gudbinaya.  Qaranka qaabilaya wuxuu, si kastaba, weydiisan karaa ama raadsan karaa in 
uu dib uga helo kharashyada gudbinta qofka xukuman ama ilo kale. 

Qodobka 16-aad:  
Afka 

Codsiyada iyo dokumentiyada waxtarka leh waxay ku qornaanayaan Ingiriis ama waxaa ku 
xirnaanaya turjumaad Ingiriis ah. 

Qodobka 17-aad:  
Baaxadda Hirgelinta 

Heshiiskani wuxuu ku dabaqmayaa meel-marinta xukunada ku dhacay ka hor ama kadib 
markuu dhaqan-galo Heshiiskani. 

Qodobka 18-aad:  
Hadal-qoraalka Khilaafaadka 

1. Hay’adaha Dhexe waxay ku dadaalayaan in ay si wadajir ah u xalliyaan khilaaf kasta 
oo ka dhasha fasiraadda, dabaqaada ama hirgelinta Heshiiskan. 
 

2. Haddii Hay’adaha Dhexe ay ku guul-darraystaan in ay xalliyaan khilaafka si wadajir 
ah, waxaa lagu xallinayaa marinada diblomaasiyadeed. 

Qodobka 19-aad:  
Wareejinta Dadka Xukuman 

Wareejinta qofka la gudbinayo ee Qaranka gudbinayaa u gudbinayo Qaranka qaabilaya 
waxay ka dhacaysaa goob ay isla oggolaadeen Qaranka gudbinaya iyo Qaranka qaabilaya.  
Qaranka qaabilaya ayaa xil ka saaran yahay safarka maxbuuska looga qaadayo Qaranka 
gudbinaya isagoo sidoo kale mas’uul ka ah gacan-ku-haynta qofka xukuman markuu ka 
baxo xuduuda Qaranka gudbinaya. 

Qodobka 20-aad:  
Wax-ka-bedelo 

Wax-ka-bedel kasta ama dib-u-habayn kasta oo lagu sameeyo Heshiiskan ay ku heshiiyeen 
Qaramada Heshiiska wuxuu u dhaqan-galayaa si la mid ah sida Heshiiska oo kale. 

Qodobka 21-aad:  
Qodobo Gebegabo ah 

1. Heshiiskani wuxuu u baahan yahay ansixin.  Dhinac kasta oo ah Qaranka 
Heshiiska galay wuxuu dhanka kale ku wargelinayaa sida ugu dhaqsaha badan, si 
qoraal ahaan, iyadoo la marsiinayo marinada diblomaasiyadeed, arrinta ku aaddan 
dhammeystirka habraacyadiisa qaanuun ee loo baahan yahay si loo dhaqan-geliyo 
Heshiiskan.  Heshiiskani wuxuu dhaqan-gelayaa maalinta kowaad ee bisha labaad 
ee taariikhda u dambeysa ee wargelinta. 
 

2. Heshiisku wuxuu meelmar ahaanayaa mudo aan cayinayn.  Waxaa, si kastaba, 
dhammeyn kara mid kamid ah Qaramada Heshiiska galay isagoo bixinaya wargelin 
qoraal ka joojinaya ciddii la gashay heshiiskaas. Joojintu waxay hirgelaysaa lix 
bilood kadib taariikhda wargelintaas. 

 
3. Ka sokow dhammaad kasta, Heshiiskani wuu soconayaa in uu ku dabaqmo meel-

marinta xukunada maxaabiista ee lagu wareejiyey sida uu qabo Heshiiskani ka hor 
taariikhda uu dhammaadkaasi saameynta yeesho. 

Markhaati hortiis, saxiixayaasha hoose, iyagoo ka wakiil ah Xukuumadahooda ay 
khuseyso, waxaa saxiixeen Heshiiskan. 

 

Waxaa lagu fuliyey ………………………. taariikh …… ………….…………… 
laba nuqul oo isku mid ah oo mid walba ku qoran yahay afafka Hindiga iyo 
Ingiriiska, dhammaan qoraalado waa isla mid.  Haddii ay dhacdo in laysku 
khilaafo fasiraadda nuqulka af Ingiriiska ayaa jiraaya. 

 

Dhanka Xukuumadda     Dhanka Xukuumadda 

Jamhuuriyada Federaalka    Jamhuuriyadda Hindiya 

Soomaaliya 

 

 

Magac:      Magaca:     
     

 

Mansab:      Mansab: 

